REZIME  RADA

Magistarski rad po naslovom «Interakcija nadzornih odbora i uprava u procesu strateškog upravljanja korporacijama u federaciji Bosne i Hercegovine» urađen je na 263 stranice A-4 formata, od čega se 166 stranica odnosi na osnovni tekst, uvod i zaključak, 2 stanice na sadržaj teksta, 7 na popis slika, tabela i grafikona, 8 na popis literature i 80 stranica su prilozi. U istraživanju je korišteno 181 bibliografskih jedinica (knjige i priručnici 100; doktorske disertacije, magistarski i specijalistički radovi 6; članci, studije i ostala literatura 33; Internet izvori 25; relevantni zakonski propisi 17), većinom stranih i recentnih, od kojih je više od jedne trećine literatura napisana na engleskom jeziku, od strane vodećih autora iz oblasti koja je predmet istraživanja. Osnovni tekst magistarskog rada je napisan u četiri  poglavlja, u kojima je pored teksta tematizirana materija prikazana sa  45 slika i 95 tabela.

Osnovni tekst rada podijeljen je u četiri poglavalja, od koja su tri teorijske naravi a četvtro poglavlje sadrži rezultate empirijskih istraživanja dobivenih primjenom naučne metodologije. Istraživanje je obavljeno na reprezentativnom uzorku od 45 korporacija iz proizvodnih i uslužnih djelatnosti sa područja Federacije BiH. Prikupljanje podataka je izvršeno metodom anketiranja a kao instrument je korišten upitnik koji je sadržavao 72 pretežno zatvorena pitanja razvrstana u osam dijelova kojima je pokriveno područje istraživanja. Ispitanici iz ovih preduzeća su grupisani u dva uzorka, uzorak članova nadzornih odbora (53 ispitanika) i uzorak članova uprava društva (58 ispitanika). 

Rezultati istraživanja se odnose na: (a) definiranje temeljnih karakteristika nadzornih odbora u Federaciji BiH (stavove o zakonskim ovlastima nadzornog odbora , veličine i strukture nadzornih odbora, obilježja i poželjne osobine članova nadzornih odbora, organizaciju rada nadzornih odbora);  (b) interakciju nadzornih odbora i uprava u strateškom upravljanju preduzećima u Federaciji BiH (strateški aspekt preduzeća, zastupanje interesa u nadzornom odboru, odnos nadzornog odbora i uprave preduzeća, područje rada i ulogu nadzornog odbora, i utjecaj nadzornog odbora na formulaciju i interpretaciju strategije) te (c) prijedloge za jačanje uloge nadzornih odbora u preduzećima Federacije BiH. 
Najvažnija postignuća mjerena dostignutim ciljevima i potvrđivanjem postavljenih naučnih hipoteza realizirana su u četvrtom poglavlju magistarskog rada. Rezultati istraživanja po obimu i značaju nadilaze  rezultate dosadašnja istraživanja  iz područja interakcija nadzornih odbora i uprava društva u korporacijama Federacije BiH. Rezultati istraživanja predstavljaju značajan doprinos teoriji i praksi menadžmenta, posebno strateškog menadžmenta u segmentu korporativnog upravljanja. 

